(客廳內放著一張梳化及茶几﹐梳化旁邊有一張椅子. Kit的手袋放在梳化上﹐茶几上放著一個手機, 下面方了一本夾著錢的書)
(Kit preset在梳化上)

(Lx On)
(Kit在看電視)

(Barry從exit A進入﹐不發一言坐在另一張椅子上, 好像很累)
(Kit看了Barry一眼)

Kit :   幾晚無返黎訓﹐你去左邊呀? 
Barry:  你理咁多野做咩  ?顧惦你自己先啦
Kit :   唔洗講你肯定又賭輸返黎啦 !
Barry:  阿媽呢?

Kit:    一早出左門口喇﹐佢留左湯比你係廚房﹐我去叮返熱比你丫
(Kit走進Exit B)

(Barry翻動茶几下的書)
Kit:   阿媽見你幾晚無返黎訓﹐專登煲清補涼比你下火架
Barry : 阿…………. 係咩
(Barry從Kit的手袋裡找出Kit的錢包)

Kit:   今朝我地買左白粥油炸鬼做早餐﹐放左係枱面﹐你要食就自己  啦
Barry: 哦……好丫
(Barry打開了Kit的錢包數錢)
(Kit拿著湯碗從Exit B走出來)
Kit:   喂你係到做咩呀﹗
(Kit放下湯碗搶回Barry手中的錢包)

Barry: 關你咩事啫﹐你靜下啦好唔好呀
Kit:   唔關我事? 你唔係第一次偷屋企D錢架喇﹗
Barry: 我唔  走D錢會死架﹐做咩你講極都唔明架﹗
Kit:   我唔明﹗哈﹗呢D錢我同阿媽用黎交租架﹗係邊個講極都唔明呀!?

Barry:   少少錢去救命啫﹐你洗唔洗咁多聲氣呀?

Kit:   我都唔想同你嘈架﹐但係點解你咁唔生性架  
Barry: 同你講多都徙氣
(Barry拿著錢﹐轉身向 Exit B想離開)

(Kit追向Barry, 把Barry扯回台中間)

(Kit跟Barry拉扯﹐要把Barry手中的錢搶回)

Barry: 你夠喇喎﹐唔好再發癲喇﹗
(Kit成功把錢搶回)

Kit:   我點樣可以唔癲? 你知唔知今個月係屋企偷左幾多錢喇
Barry: 我唔  D錢博多轉邊到有錢還呀﹗你係咪想我比大佬B劈死丫!

Kit:    你有無理過我同阿媽呀? 你  走D錢我地連飯都無得開架喇﹗
Barry:  你嘈夠未啫? 最多等我贏左錢返黎咪請你同阿媽食九大簋囉﹗
Kit:    你好喇喎! 我忍夠你喇﹐都唔知點解阿媽會咁錫你﹗除咗賭﹐你仲識做咩丫, 你無得救架喇﹗
Barry:  總之我今日一定要   D錢走﹐最多過一排連本帶利還返比你地
Kit:    你試下  住D錢行出呢個門口丫﹐我即刻報警﹗
(Kit拿起電話﹐準備撥號)

(Barry踏前要搶Kit手中的電話﹐Kit退後兩步保住電話)

Barry:  大家兩兄妹﹐你洗唔洗做到咁絕呀?
Kit:    我都唔想架﹐我只係想同阿媽食返餐安落茶飯咋
(Barry轉身步向Exit A)

Barry:  你都蠻不講理架﹗
(Barry從Exit A離開)

(Kit追著Barry﹐面向Exit A)
Kit:   我蠻不講理? 道理係我呢邊架﹗
(Kit走回梳化處﹐坐下)

(Lx Out)

